
Kalaallit ujaraataasa erlinnartut uppernarsaatigisinnaasannik periarfissanik assigiin-

ngitsunik nassuiaasioqqullugit kingusinnerpaamik UPA 2016-mi saqqummiunne-

qartussamik Naalaakkersuisut peqquneqarnissaannik Inatsisartut aaliangiiffigisassaattut 

siunnersuut. 

(Inatsisartunut ilaasortaq Peter Olsen, Inuit Ataqatigiit) 

(Siullermeernera) 

 

Demokraatini siunnersuuteqartoq isumaqatigaarput oqarmat pingaaruteqartoq kalaallit 

ujaraataasa erlinnartut uppernarsaaserneqarnissaat. Tassunga atatillugu iluarsimaarparput 

Naalakkersuisut suliamik annertuumik aallartitsereersimammata. Naalakkersuisut akissutaanni 

takuneqarsinnaavoq suliamut ilaasoq annikitsumik ingerlatsineq pillugu 

isumasioqatigiisitsisoqassamaartoq, novembarip qaammataani. Naalakkersuisut isumaqatigaagut 

oqarmata tassani isumasioqatigiinnermi inerniliinerit nassuiaammut ilanngunneqassasut, 

taamaattumik 2016-mi Upernaakkut Inatsisartut ataatsimiinnissaannut nassuiaatip 

piareerneqarsimanissaa ilimananngilaq. Taamaattumik 2016-mi Ukiakkut Inatsisartut 

Ataatsimiinnissaannut atatillugu nassuiaammik saqqummiussisoqarnissaanut Naalakkersuisut 

pilersaarutaat tapersersorparput tamannalu tunngavigalugu inassutigalugu siunnersuut manna 

itigartinneqassasoq.  

 

 

 

 


